
Annotatsiya: Mazkur maqolada oliy ta’lim tizimida ta’lim sifatini baholashda raqamli texnologiyalardan foydalanishning 
ilmiy-nazariy asoslari, shuningdek, ularning amaliy qo‘llanilishi, ustunliklari va samaradorligi keng yoritilgan. Raqamli 
baholash vositalari orqali ta’lim jarayonining shaffofligi, obyektivligi hamda monitoring jarayonlari tahlil qilinadi. Shu bilan 
birga, ta’lim sifatini baholashning innovatsion usullari va ularni amaliyotga tatbiq etish mexanizmlari ko‘rib chiqiladi.

Kalit so‘zlar: oliy ta’lim, raqamli texnologiyalar, ta’lim sifati, baholash usullari, shaffoflik, onlayn platformalar, innovatsion 
yondashuvlar, ta’lim monitoringi, elektron baholash tizimi, kredit-modul tizimi, “aqlli baholash”, plagiat, Learning Manage-
ment System (LMS).
Abstract: This article comprehensively examines the scientific and theoretical foundations of using digital technologies 
to assess the quality of education in the higher education system, as well as their practical application, advantages, and 
effectiveness. The transparency, objectivity, and monitoring processes of the educational system are analyzed through 
the use of digital assessment tools. In addition, innovative methods for evaluating education quality and the mechanisms 
for their practical implementation are explored.

Key words: higher education, digital technologies, education quality, assessment methods, transparency, online plat-
forms, innovative approaches, education monitoring, electronic assessment system, credit-modular system, “smart 
assessment”, plagiarism, Learning Management System (LMS).
Аннотация: В данной статье всесторонне рассматриваются научно-теоретические основы использования циф-
ровых технологий при оценке качества образования в системе высшего образования, а также их практическое 
применение, преимущества и эффективность. Анализируются прозрачность, объективность и процессы монито-
ринга образовательного процесса с использованием цифровых оценочных инструментов. Наряду с этим изуча-
ются инновационные методы оценки качества образования и механизмы их внедрения в образовательную прак-
тику.

Ключевые слова: высшее образование, цифровые технологии, качество образования, методы оценивания, про-
зрачность, онлайн-платформы, инновационные подходы, мониторинг образования, электронная система оцени-
вания, кредитно-модульная система, “умное оценивание”, плагиат, Learning Management System (LMS).

KIRISH
Bugungi globallashuv jarayonida ta’lim tizimining raqamlashtirilishi davlat siyosatining ustuvor yo‘nalish-

laridan biri sifatida qaralmoqda. Oliy ta’lim muassasalarida ta’lim sifatini baholash mexanizmlarini takomil-
lashtirish, jarayonlarni avtomatlashtirish va monitoringni kuchaytirish zamonaviy talablar asosida qayta ko‘rib 
chiqilmoqda. Shu bois, ta’lim sifatini baholashda raqamli texnologiyalardan samarali foydalanish masalasi 
dolzarb ahamiyat kasb etadi.

O‘zbekiston Respublikasining 2019–2025-yillarga mo‘ljallangan oliy ta’lim tizimini rivojlantirish konsepsi-
yasi doirasida ta’lim sifatini baholash tizimini takomillashtirish ustuvor vazifalardan biri sifatida belgilangan. 
Konsepsiyaga ko‘ra, “oliy ta’lim muassasalarida o‘quv jarayonini bosqichma-bosqich kredit-modul tizimiga 
o‘tkazish, ta’lim jarayonlarini raqamli texnologiyalar va zamonaviy usullarni keng qo‘llagan holda takomillash
tirish” [1] ko‘rsatib o‘tilgan.

Bu borada respublikamizda oliy ta’lim muassasalarining moddiy-texnik bazasini mustahkamlash, 
zamonaviy axborot-kommunikatsiya texnologiyalari bilan jihozlash hamda raqamli infratuzilmani rivojlantirish 
bo‘yicha tizimli ishlar olib borilmoqda. Ta’lim sifatini baholashda raqamli texnologiyalardan foydalanish nafaqat 
baholash jarayonining shaffofligi va obyektivligini ta’minlaydi, balki ta’lim muassasalarining xalqaro reytinglarda 
munosib o‘rin egallashiga ham xizmat qiladi.

MAVZUGA OID ADABIYOTLAR SHARHI
Oliy ta’lim muassasalarida ta’lim sifatini baholash masalasi pedagogika fanining muhim obyektlaridan biri 

hisoblanadi. Chet el olimlaridan D. Uilyams ta’lim sifati tushunchasiga “ta’lim jarayonining barcha ishtirokchi-
lari ehtiyojlarini qondiradigan, belgilangan maqsadlarga erishishni ta’minlaydigan hamda xalqaro standartlarga 
mos keladigan ko‘rsatkichlar majmui” [2] deya ta’rif beradi.

M. Chen esa “ta’lim sifatini baholash – bu nafaqat bilim va ko‘nikmalarni baholash, balki butun ta’lim 
tizimining samaradorligini kompleks monitoring qilish jarayoni” [2] ekanligini ta’kidlaydi.

Ta’lim sifatini baholashning nazariy asoslarini o‘rganishda Yevropa oliy ta’lim makonida keng qo‘llanilayotgan 
ESG (Standards and Guidelines for Quality Assurance in the European Higher Education Area) – “Yevropa 
oliy ta’lim makonida sifatni ta’minlash bo‘yicha standartlar va tavsiyalar” muhim ahamiyat kasb etadi. Mazkur 
standartlarda ta’kidlanganidek, “ta’lim sifatini baholash tizimi shaffof, xolis va innovatsion usullarga asoslangan 
bo‘lishi, talabalar va ish beruvchilar ehtiyojlarini inobatga olishi hamda doimiy takomillashtirib borilishi lozim” 
[3]. Bu esa, o‘z navbatida, raqamli texnologiyalarga asoslangan baholash tizimlarini joriy etishni taqozo etadi.

Mamlakatimiz olimlaridan A. Qayumov ta’lim sifatini baholashning zamonaviy yondashuvlarini tadqiq etib, 
“oliy ta’lim muassasalarida ta’lim sifatini baholash tizimi uch asosiy komponent – tashkiliy-pedagogik, metodik 
va texnologik ta’minotning uzviy birligiga asoslanishi lozim” [4], degan xulosaga kelgan.

B. Xo‘jayev esa “raqamli texnologiyalar asosida ta’lim sifatini baholash tizimini takomillashtirish nafaqat 
baholash jarayonining obyektivligini oshiradi, balki ta’lim muassasasida boshqaruv qarorlarini qabul qilish 
samaradorligini ham yuksaltiradi” [5], degan fikrni ilgari suradi.

Hozirgi davrda oliy ta’lim muassasalarida ta’lim sifatini baholashda turli xil raqamli texnologiyalar qo‘llanil
moqda. Ularning eng keng tarqalgan turlaridan biri o‘quv jarayonini kompleks monitoring qilish imkonini beruv
chi Learning Management System (LMS) platformalaridir. Moodle, Canvas, Blackboard kabi tizimlar orqali 
nafaqat talabalarning bilim va ko‘nikmalarini baholash, balki ularning o‘quv materiallari bilan ishlash faolligi, 
topshiriqlarni bajarish dinamikasi hamda o‘zlashtirish darajasi kabi ko‘rsatkichlarni real vaqt rejimida kuzatib 
borish mumkin.

Zamonaviy baholash tizimlarining yana bir muhim komponenti sun’iy intellekt texnologiyalariga asoslan
gan “aqlli baholash” (Smart Assessment) tizimlaridir. Bunday tizimlar talabalarning nafaqat yakuniy natijalarini, 
balki butun o‘quv jarayoni davomida olib borgan faoliyatini tahlil qilish, individual o‘quv trayektoriyasini shakl-
lantirish hamda adaptiv baholash imkoniyatlarini taqdim etadi. IBM Learning Analytics, Pearson’s AI-Powered 
Assessment Tools kabi dasturiy mahsulotlar katta hajmdagi ma’lumotlarni qayta ishlash va tahlil qilish orqali 
ta’lim sifatini baholashning obyektiv mezonlarini shakllantiradi.

So‘nggi yillarda oliy ta’lim muassasalarida quyidagi raqamli tizimlar keng qo‘llanilmoqda:

•	 elektron ta’lim platformalari (Moodle, Google Classroom, Canvas);

•	 masofaviy ta’lim tizimlari va video-ma’ruzalar;

•	 avtomatlashtirilgan test tizimlari;

•	 elektron reyting daftarlari;

•	 onlayn monitoring va analitik tizimlar.

Mazkur platformalar talaba va o‘qituvchi o‘rtasidagi muloqotni kuchaytiradi, baholash jarayonining shaffof-
ligini ta’minlaydi hamda barcha natijalar raqamli iz sifatida saqlanishiga xizmat qiladi.

TADQIQOT METODOLOGIYASI
Mazkur tadqiqotda oliy ta’lim muassasalarida ta’lim sifatini baholashda raqamli texnologiyalardan foyda

lanish holatini o‘rganish maqsadida aralash tadqiqot metodologiyasi qo‘llanildi. Tadqiqot doirasida ma’lumotlar 
birlamchi va ikkilamchi manbalar asosida yig‘ildi. Birlamchi ma’lumotlar onlayn so‘rovnomalar va elektron plat-
formalar orqali professor-o‘qituvchilar hamda talabalar o‘rtasida o‘tkazilgan anketa natijalari asosida shakllan-
tirildi. Ikkilamchi ma’lumotlar esa normativ-huquqiy hujjatlar, ilmiy maqolalar, hisobotlar va xalqaro tashkilotlar 
materiallarini tahlil qilish orqali olindi. Yig‘ilgan ma’lumotlar statistik va taqqoslama tahlil usullari yordamida 

qayta ishlanib, raqamli baholash tizimlarining samaradorligi, shaffofligi va obyektivligi baholandi. Natijalarni 
umumlashtirishda tahliliy va mantiqiy xulosa chiqarish usullaridan foydalanildi.

TAHLIL VA NATIJALAR
Zamonaviy ta’lim tizimida raqamli texnologiyalar tobora keng qo‘llanilayotgani natijasida baholash jarayoni 

ham tubdan yangilanmoqda. An’anaviy baholash shakllari bilan taqqoslaganda, raqamli baholash o‘quv jara
yonining samaradorligini oshirish, shaffoflikni ta’minlash hamda o‘quvchi-talabalarning o‘quv faoliyatini chuqur 
tahlil qilish imkoniyatlarini yaratib bermoqda. Shu bois bugungi kunda raqamli baholash nafaqat qulaylik, balki 
ta’lim sifatini oshirishning muhim omillaridan biri sifatida qaralmoqda.

Raqamli baholash tezkorligi bilan ajralib turadi. Testlar, onlayn topshiriqlar yoki avtomatlashtirilgan platfor-
malar orqali olingan javoblar bir zumda qayta ishlanadi va natijalar talabalarga darhol yetkaziladi. Bu esa tala-
balarga xatolarini vaqtida aniqlab, ulardan xulosa chiqarish imkonini beradi. An’anaviy baholashda esa mazkur 
jarayon ko‘proq vaqt talab etadi va bunda subyektiv omillarning ta’siri kuchliroq bo‘lishi mumkin.

Raqamli baholash obyektivlik va shaffoflikni ta’minlaydi. Kompyuter yordamida avtomatlashtirilgan baho-
lash subyektivlikni kamaytiradi hamda inson omili bilan bog‘liq xatolarni minimallashtiradi. Natijalar aniq 
mezonlar asosida hisoblanganligi sababli talabalar o‘z bilim darajasi adolatli baholanganini his qiladi.

Shuningdek, raqamli baholash tahliliy imkoniyatlarining kengligi bilan ham ahamiyatlidir. Platformalar tala-
balarning faolligi, xatolari, kuchli va zaif tomonlarini tizimli ko‘rinishda taqdim etadi. Bu esa o‘qituvchilar uchun 
individual yondashuvni shakllantirish, o‘quv faoliyatini monitoring qilish hamda samarali pedagogik qarorlar 
qabul qilish imkonini yaratadi.

Raqamli baholash vaqt va resurslarni tejaydi. Qog‘oz sarfining kamayishi o‘qituvchi uchun tekshirish jara
yonini yengillashtiradi, masofaviy ta’lim sharoitida esa baholash jarayonining uzluksiz davom etishini ta’min-
laydi. Shu bilan birga, ushbu baholash turi interaktivlik va motivatsiyani oshiradi. Multimedia elementlari, onlayn 
viktorinalar hamda gamifikatsiya elementlari o‘quv jarayonini yanada qiziqarli qiladi va talabalarning o‘qishga 
bo‘lgan qiziqishini kuchaytiradi.

Raqamli baholash ta’lim sifatini oshirishda muhim o‘rin tutadi. U nafaqat talabalarning bilim darajasini 
aniqlashga, balki ta’lim jarayonini yanada samarali tashkil etishga xizmat qiladi. Bugungi kunda raqamli baho-
lashning afzalliklaridan keng foydalanish ta’lim tizimining raqobatbardoshligini oshirishga, talaba va o‘qituvchi 
faoliyatini samarali yo‘lga qo‘yishga xizmat qilmoqda. Raqamli baholash tizimlari obyektivlik, shaffoflik, tezkorlik, 
tahliliy imkoniyatlarning kengligi, masofaviy baholash imkoniyati hamda akademik halollikni ta’minlash kabi 
ustunliklarga ega.

Raqamli baholash vositalari va ularning samaradorligi ham muhim ahamiyat kasb etadi. Google Forms, 
Moodle, Quizizz, Socrative, Kahoot kabi onlayn test platformalari o‘quvchilar bilimini tezkor va avtomat-
lashtirilgan tarzda baholash imkonini beradi. Ushbu platformalar turli formatdagi savollar orqali o‘quv jarayonini 
boyitadi. Mahara, Google Sites, Seesaw singari elektron portfoliolar o‘quvchilarning ijodiy ishlari, loyihalari va 
yutuqlarini tizimli tarzda jamlashga xizmat qiladi hamda o‘quvchi rivojlanishini bosqichma-bosqich monitoring 
qilish imkonini beradi.

Moodle, Canvas, Blackboard, Edmodo kabi o‘quv jarayonini boshqarish tizimlari (LMS) dars materialla-
rini joylashtirish, topshiriqlarni topshirish, baholash va fikr-mulohaza bildirish jarayonlarini yagona platformada 
birlashtiradi. Sun’iy intellektga asoslangan Grammarly, Turnitin kabi avtomatlashtirilgan baholash dasturlari esa 
matnni baholash, plagiatni aniqlash va tahlil qilish imkonini berib, obyektivlikni oshiradi. Nearpod va Mentimeter 
kabi interaktiv platformalar real vaqt rejimida savollar va testlar orqali o‘quvchi faolligini baholashga xizmat 
qiladi.

Raqamli baholash vositalarining samaradorligi tezkor natija olish, obyektivlik va shaffoflikni ta’minlash, 
individual yondashuv imkoniyatlarini kengaytirish, interaktivlik va motivatsiyani oshirish, vaqt va resurslarni 
tejash, masofaviy ta’lim sharoitida qulaylik yaratish hamda tahliliy ma’lumotlar bazasini shakllantirish orqali 
namoyon bo‘ladi. Raqamli tizimlar yordamida statistik tahlillar avtomatik tarzda shakllantiriladi va bu o‘qituvchi-
larga dars jarayonini ilmiy asosda rejalashtirish imkonini beradi.

Oliy ta’limda kompyuterlashtirilgan test tizimlari, plagiat aniqlash dasturlari, elektron portfoliolar va LMS 
analitika tizimlari ta’lim sifatini baholashning asosiy raqamli vositalari sifatida keng qo‘llanilib, aniqlik, tezkorlik 
va ilmiy halollikni ta’minlashga xizmat qilmoqda.

XULOSA VA TAKLIFLAR
Xulosa qilib aytganda, oliy ta’lim muassasalarida ta’lim sifatini baholash jarayonlariga raqamli texnologi-

yalarni joriy etish zamon talabi bo‘lib, bu sohada olib borilgan tadqiqotlar natijalari shuni ko‘rsatadiki, zamonaviy 
raqamli texnologiyalar ta’lim sifatini obyektiv baholash, monitoring qilish va takomillashtirish imkoniyatlarini 
sezilarli darajada kengaytiradi.

Learning Management System (LMS) platformalari, sun’iy intellekt texnologiyalari, elektron portfoliolar 
hamda katta ma’lumotlarni qayta ishlash tizimlari zamonaviy vositalar sifatida ta’lim sifatini baholashning 
samaradorligini oshirishga xizmat qiladi. Biroq raqamli texnologiyalarni ta’lim sifatini baholash jarayoniga tatbiq 
etishda tizimli yondashuv, bosqichma-bosqich o‘tish va barcha omillarni hisobga olish muhim ahamiyat kasb 
etadi.

Raqamli baholash tizimlarini joriy etishda texnik infratuzilmani yaratish, professor-o‘qituvchilar va tala-
balarning raqamli savodxonligini oshirish, an’anaviy va innovatsion baholash usullarini optimal darajada uyg‘un-
lashtirish, shuningdek, milliy ta’lim tizimining o‘ziga xos xususiyatlarini hisobga olish zarur. Bu jarayonda inson 
omili hamda pedagogik-psixologik jihatlar e’tibordan chetda qolmasligi kerak.

Olib borilgan tadqiqot natijalariga asoslanib, quyidagi taklif va tavsiyalar ishlab chiqildi:

•	 har bir oliy ta’lim muassasasi o‘zining raqamli transformatsiya strategiyasini ishlab chiqishi va unda ta’lim 
sifatini baholash tizimini takomillashtirish masalasiga alohida e’tibor qaratishi;

•	 professor-o‘qituvchilar va talabalarning raqamli kompetensiyalarini rivojlantirish bo‘yicha maxsus o‘quv 
kurslari va treninglar tashkil etilishi;

•	 ta’lim sifatini baholashning kompleks avtomatlashtirilgan tizimini yaratish va joriy etishda xalqaro tajribani 
chuqur o‘rgangan holda, milliy ta’lim tizimining o‘ziga xos xususiyatlarini hisobga olish;

•	 raqamli baholash tizimlarini doimiy ravishda takomillashtirib borish va yangi texnologik yechimlarga 
moslashtirish maqsadga muvofiq.

